
Stjórnarfundur Félags prófessora við ríkisháskóla 

4. fundur stjórnar 2026–2027 föstudaginn 21. ágúst 2026 

kl. 12:30–14:50 í Gimli, Háskóla Íslands 

Mætt: Sigrún Ólafsdóttir, formaður, Ingibjörg Ágústsdóttir, Kári Kristinsson, 
Rannveig Björk Þorkelsdóttir, Þórdís Katrín Þorsteinsdóttir, Þröstur Olaf 
Sigurjónsson og Zophonías Oddur Jónsson. 

Boðaði forföll: Oddur Þór Vilhelmsson. 

Sigurbjörg Erla Egilsdóttir, framkvæmdastjóri, ritaði fundargerð. 

Eftirfarandi dagskrá lá fyrir fundinum: 

1. Afgreiðsla fundargerða 

2. Ritlauna- og rannsóknasjóður prófessora 

3. Uppfærsla á lögum félagsins 

4. Sameiningarvinna FPR, FH og FHA á Akureyri 

5. Reglur um þóknun og tímaskráningu stjórnar 

6. Drög að spurningakönnun 

7. Reglur Starfsþróunarsjóðs prófessora 

8. Málþing um akademískt frelsi í Helsinki 

9. Háskólastefna fyrir Ísland 

 

1. Afgreiðsla fundargerða 

Fundargerðir 2. og 3. fundar stjórnar starfsárið 2026–2027 voru lagðar fram til 

afgreiðslu. Stjórn samþykkti fundargerðirnar samhljóða. 

2. Ritlauna- og rannsóknasjóður prófessora 

Formaður greindi frá stöðu mála eftir fund með stjórn Ritlauna- og rannsóknasjóðs 

prófessora. Rætt var um tillögur FPR að breytingum á reglum sjóðsins sem byggja á 

fyrri vinnu félagsins og samanburði við fyrirkomulag hjá Félagi háskólakennara. 



Stjórn leggur til við stjórn Ritlauna- og rannsóknasjóðs að stigaþröskuldur vegna 

greiðslna úr sjóðnum verði lækkaður úr 10 stigum í 7 stig og að greiðslur taki mið af 

starfshlutfalli. Lagt er til að breyting á stigaþröskuldi taki gildi við samþykkt breyttra 

reglna, en breyting vegna starfshlutfalls frá og með fyrsta heila matstímabili sem 

hefst eftir samþykkt þeirra og hafi ekki áhrif á úthlutun vegna rannsóknastarfa eða 

rannsóknastiga sem aflað hefur verið áður en breytingin tekur gildi. 

3. Uppfærsla á lögum félagsins 

Framkvæmdastjóri lagði fram tillögur að uppfærslu á kynjuðu orðalagi í lögum 

félagsins, án efnislegra breytinga, í samræmi við fyrri ákvörðun stjórnar. Stjórn 

samþykkti uppfærsluna og uppfærð lög verða lögð fyrir næsta aðalfund félagsins til 

samþykktar. 

4. Sameiningarvinna FPR, FH og FHA á Akureyri 

Rætt var um sameiginlegan vinnufund FPR, Félags háskólakennara og Félags 

háskólakennara á Akureyri sem mun fara fram á Akureyri 3. september. Stjórn fór 

yfir þau hagsmuna- og álitamál sem þarf að hafa í huga í sameiningarvinnunni og 

kom sér saman um áherslur sem fulltrúar FPR munu leggja til grundvallar á 

vinnufundinum. 

5. Reglur um þóknun og tímaskráningu stjórnar 

Framkvæmdastjóri fór yfir reglur félagsins um þóknun stjórnar og rætt var um 

framkvæmd tímaskráningar og uppgjör þóknana. Framkvæmdastjóri mun útbúa 

einfalt skráningarform og kalla eftir skráningum stjórnarfólks á þriggja mánaða 

fresti. 

6. Drög að spurningakönnun 

Lögð voru fram drög að spurningum um viðhorf almennings til launa mismunandi 

starfsstétta. Stjórn ræddi drögin og samþykkti að þau yrðu unnin áfram á vettvangi 

Greiningarsjóðs háskólafélaganna og síðar lögð fyrir almenning í spurningakönnun. 



7. Reglur Starfsþróunarsjóðs prófessora 

Framkvæmdastjóri fór yfir uppfærðar reglur Starfsþróunarsjóðs prófessora sem 

stjórn sjóðsins samþykkti 19. ágúst. Reglurnar hafa verið endurskoðaðar með 

hliðsjón af reynslu af afgreiðslu umsókna og ábendingum sem komið hafa fram, 

meðal annars til að skýra styrkhæfi og einfalda afgreiðslu umsókna. Stjórn FPR 

samþykkti uppfærðar reglur sjóðsins samhljóða. 

8. Málþing um akademískt frelsi í Helsinki 

Félaginu hefur verið boðið að tilnefna fulltrúa á norrænt málþing um akademískt og 

vísindalegt frelsi sem fram fer í Helsinki dagana 12.–13. nóvember. Skipuleggjendur 

óska eftir að minnsta kosti einum fulltrúa frá íslenskum akademískum 

stéttarfélögum og standa straum af gistingu, en félagið þarf að greiða ferðakostnað. 

Stjórn var sammála um að FPR sendi Rannveigu Björk Þorkelsdóttur sem fulltrúa 

sinn á málþingið. Framkvæmdastjóri mun annast frekari samskipti og undirbúning. 

9. Háskólastefna fyrir Ísland 

Formaður greindi frá samráðsvinnu BHM vegna mótunar heildstæðrar 

háskólastefnu fyrir Ísland, meðal annars vinnustofu 12. ágúst og framhaldsfundi 

formanna aðildarfélaga. Rætt var um niðurstöður vinnunnar og þau sjónarmið sem 

FPR telur mikilvægt að komi fram í stefnumótuninni. 

Stjórn taldi mikilvægt að FPR skilaði sérstakri umsögn til ráðuneytisins fyrir 1. 

september og að áherslur félagsins kæmu jafnframt inn í umsögn BHM. Rætt var 

meðal annars um fjármögnun, verkaskiptingu og samstarf háskóla, stöðu 

rannsóknarháskóla og starfsskilyrði akademísks starfsfólks. Framkvæmdastjóri 

tekur saman drög að umsögn og sendir stjórn til yfirlestrar. 

Fleira var ekki gert og fundi slitið kl. 14:50. 

 


